
REGLUGERÐ FRAMKVÆMDASTJÓRNARINNAR (ESB) nr. 758/2013

frá 7. ágúst 2013

um leiðréttingu á VI. viðauka við reglugerð Evrópuþingsins og ráðsins (EB) nr. 1272/2008 
um flokkun, merkingu og pökkun efna og blandna (*)

FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB) 
nr. 1272/2008 frá 16. desember 2008 um flokkun, merkingu 
og pökkun efna og blandna, um breytingu og niðurfellingu á 
tilskipunum 67/548/EBE og 1999/45/EB og um breytingu á 
reglugerð (EB) nr. 1907/2006(1), einkum 53. gr.,

og að teknu tilliti til eftirfarandi:

1) Sannprófun hefur leitt í ljós villur í I., II., IV. og  
V. viðauka við reglugerð framkvæmdastjórnarinnar (EB) 
nr. 790/2009 frá 10. ágúst 2009 um breytingu á reglugerð 
Evrópuþingsins og ráðsins (EB) nr. 1272/2008 um 
flokkun, merkingu og pökkun efna og blandna í því skyni 
að laga hana að framförum á sviði tækni og vísinda(2). 
Því ætti að leiðrétta þessar villur.

2) Leiðrétt samræmd flokkun og merking efna ætti að gilda 
frá gildistökudegi þessarar reglugerðar. Ekki ætti að gera 
kröfu um að birgjar endurmerki og endurpakki efnum og 
blöndum sem þegar hafa verið sett á markað í samræmi 
við reglugerð (EB) nr. 1272/2008 fyrir gildistöku þessarar 
reglugerðar. Samt sem áður ættu birgjar að eiga þess kost 
að beita ákvæðum þessarar reglugerðar varðandi efni og 
blöndur, sem þegar hafa verið sett á markað, að eigin 
frumkvæði.

3) Ráðstafanirnar, sem kveðið er á um í þessari reglugerð, 
eru í samræmi við álit nefndarinnar sem komið var á 
fót skv. 133. gr. reglugerðar Evrópuþingsins og ráðsins 
(EB) nr. 1907/2006 frá 18. desember 2006 um skráningu, 

(*)  Þessi EB-gerð birtist í Stjtíð. ESB L 216, 10.8.2013, bls. 1. Hennar var getið 
í ákvörðun sameiginlegu EES-nefndarinnar nr. 45/2014 frá 8. apríl 2014 um 
breytingu á II. viðauka (Tæknilegar reglugerðir, staðlar, prófanir og vottun) 
við EES-samninginn, bíður birtingar.

(1) Stjtíð. ESB L 353, 31.12.2008, bls. 1.
(2) Stjtíð. ESB L 235, 5.9.2009, bls. 1.

mat, leyfisveitingu og takmarkanir, að því er varðar efni 
(efnareglurnar (REACH)), um stofnun Efnastofnunar 
Evrópu, um breytingu á tilskipun 1999/45/EB og um 
niðurfellingu á reglugerð ráðsins (EBE) nr. 793/93 og 
reglugerð framkvæmdastjórnarinnar (EB) nr. 1488/94, 
sem og tilskipun ráðsins 76/769/EBE og tilskipunum 
framkvæmdastjórnarinnar 91/155/EBE, 93/67/EBE, 
93/105/EB og 2000/21/EB (3).

SAMÞYKKT REGLUGERÐ ÞESSA:

1. gr.

Í stað færslnanna í töflu 3.1 í 3. hluta VI. viðauka við 
reglugerð (EB) nr. 1272/2008, eins og þeim var breytt með  
I. og II. viðauka við reglugerð (EB) nr. 790/2009, sem 
samsvara færslunum í I. viðauka við þessa reglugerð, komi 
færslurnar í I. viðauka við þessa reglugerð.

2. gr.

Í stað færslnanna í töflu 3.2 í 3. hluta VI. viðauka við reglugerð 
(EB) nr. 1272/2008, eins og þeim var breytt með IV. og  
V. viðauka við reglugerð (EB) nr. 790/2009, sem samsvara 
færslunum í II. viðauka við þessa reglugerð, komi færslurnar í 
II. viðauka við þessa reglugerð.

3. gr.

Færslurnar í III. viðauka við þessa reglugerð bætist við í  
töflu 3.1 í 3. hluta VI. viðauka við reglugerð (EB)  
nr. 1272/2008.

4. gr.

Færslurnar í IV. viðauka við þessa reglugerð bætist við í töflu 
3.2 í 3. hluta VI. viðauka við reglugerð (EB) nr. 1272/2008.

5. gr.

Ekki er gerð krafa um að birgjar endurmerki eða endurpakki 
efnum, sem eru tilgreind í viðaukunum við þessa reglugerð, 
eða efnum eða blöndum sem innihalda þau sem þeir hafa þegar 
sett á markað í samræmi við reglugerð (EB) nr. 1272/2008 fyrir 
gildistöku þessarar reglugerðar.

(3) Stjtíð. ESB L 136, 29.5.2007, bls. 3.

2014/EES/23/36

6. gr.

Reglugerð þessi öðlast gildi á þriðja degi eftir að hún birtist í Stjórnartíðindum Evrópusambandsins.

 Reglugerð þessi er bindandi í heild sinni og gildir í öllum aðildarríkjunum án frekari lögfestingar.

 Gjört í Brussel 7. ágúst 2013.

 Fyrir hönd framkvæmdastjórnarinnar,
 forseti.
 José Manuel BARROSO

_________

